На основи члена 8 пасус 1 точка 10 Статуту Националного совиту рускей националней меншини од 16.01.2023. и Одлуки о Финансийним плану Национaлного совиту число 40-11/26 од 08.04.2026. року, Национални совит Руснацох
розписує
КОНКУРС
за софинансованє трошкох порядней дїялносци здруженьох и орґанизацийох у 2026. року
Предмет конкурсу – Софинансованє трошкох порядней дїялносци здруженьох и орґанизацийох чийо програми и активносци превозиходза локални характер и у длукшим периодзе вплївую на очуванє идентитету рускей националней заєднїци
Условия конкурсу
1. На Конкурсу можу участвовац здруженя гражданох и други орґанизациї хтори:
· свойо програми реализую и звонка локалней самоуправи у хторей им шедзиско

· зоз свою основну дїялносцу у значней мири вплївую на очуванє националного идентитету рускей националней заєднїци у Сербиї

· сотрудзую зоз подобнима орґанизациями у иножемстве або маю успишно реализовани програми у других державох
2. Прияви на Конкурс ше подноша виключно на формулару хтори мож достац у просторийох Националного совиту, Фрушкогорска 64, Руски Керестур, або на интернет боку www.rusini.rs.
3. Прияви ше у єдним прикладнїку посилаю по пошти на адресу Национални совит Руснацох, Фрушкогорска 64, Руски Керестур, зоз надпомнуцом:
Конкурс за софинансованє порядней дїялносци у 2026. року
4. Прияви мож посилац по 24. април 2026. року.
5. О проєктох з Конкурсу хтори буду софинансовани одлучує ше на основи активносцох подношительох у прешлим року. Предсидатель Националного совиту менує Комисию хтора препатри проєкти и предложи додзельованє средствох. 
